
     R  E  P U  B  L  I  K  A    E   S  H  Q  I  P  Ë  R  I  S  Ë
  BASHKIA TIRANË
KËSHILLI BASHKIAK

V E N D I M

Nr. 7, datë 31. 01. 2018
PËR MIRATIMIN E PËRDORIMIT TË PALESTRAVE TË SHKOLLAVE ARSIMIT 9 VJEÇAR DHE TË MESËM PËR ZHVILLIMIN E AKTIVITETEVE SPORTIVE PAS PROGRAMIT MËSIMOR DHE NË DITËT E PUSHIMIT
Në mbështetje të nenit 8 pika 2, nenit 9 pika 1/1.1, shkronja “b”, nenit 23, pika 11 dhe 12, nenit 25 pika 2, nenit 54 shkronja “e” dhe nenit 55 pikat 4 dhe 6 të ligjit nr. 139/2015 “Për vetëqeverisjen vendore”; nenit 28, të ligjit nr. 69/2012 “Për arsimin parauniversitar në Republikën e Shqipërisë” dhe  ligji nr. 79/2017 “Për sportin”, Memo me nr. Prot 32586, date 08.09.2017 e Dretorisë së Përgjithshme të Promovimit të Qytetit, me propozimin e Kryetarit të Bashkisë, Këshilli Bashkiak,

V E N D O S I:

1. Përdorimin e palestrave dhe hapësirave rekreative të shkollave të arsimit 9 vjeçar dhe atij të mesëm për zhvillimin e aktiviteteve sportive pas programit të rregullt mësimor dhe në ditët e pushimit. 
2. Miratimin e Projektit “Shkollat si Qendër Komunitare”, sipas shtojcës nr. 1, bashkëlidhur dhe pjesë e këtij vendimi.

3. Përdorimi i palestrave dhe ambienteve të tjera rekreative sipas pikës 1 të këtij vendimi, bëhet përkundrejt pagesës së tarifës të përcaktuar në vendimin nr. 59, datë 30.12.2015 të Këshillit Bashkiak “Për sistemin e taksave dhe tarifave vendore në qytetin e Tiranës”, të ndryshuar dhe struktura e ngarkuar përmbledhjen e tarifave është Drejtoria e Përgjithshme Nr.3 e Punëtorëve të Qytetit dhe sipas akt rakordimeve ne fund të çdo muaji , të konfirmuara nga Dega e Thesarit, të ardhurat kalojnë në llogarinë e Bashkisë së Tiranës.
4. Miratimin e marrëveshjes trepalëshe “Tip”, ndërmjet Bashkisë së Tiranës, Drejtorisë së Shkollës dhe Federatës/Shoqatës Sportive e cila do të rezultojë fitues pas përfundimit të këtij procesi konkurrimi, sipas tekstit bashkëlidhur këtij vendimi dhe që është pjesë përbërëse e tij.
5. Ngarkohet Kryetari i Bashkisë ose personi i autorizuar prej tij, për negocimin dhe nënshkrimin e kësaj marrëveshjeje.
6. Drejtoria e Përgjithshme e Promovimit tё Qytetit harton dhe mban një regjistër të veçantë për regjistrimin e kerkesave qe vijne nga federata, shoqata sportive dhe klube sportive, që kërkojnë bashkëpunimin mbi përdorimin e ambienteve sportive të shkollave 9 vjeçare/të mesme. 
7. Për zbatimin e këtij vendimi ngarkohen Drejtoria e Përgjithshme e Promovimit tё Qytetit, Drejtoria e Përgjithshme e Menaxhimit Financiar dhe Drejtoria e Përgjithshme nr. 3 e Punëtoreve të Qytetit. 
Ky vendim hyn në fuqi sipas përcaktimeve të pikës 6 të nenit 55 të ligjit Nr. 139/2015 për “Vetëqeverisjen vendore” dhe pas konfirmimit ligjor nga institucioni i Prefektit të Qarkut Tiranë.

